
W Gabra tal-gurisprudenza

SENTENZA TAL-QORTI TAL-GUSTIZZJA (Ir-Raba’ Awla)

21 ta’ Settembru 2023 *

“Rinviju ghal dec¢izjoni preliminari — Spazju ta’ liberta, sigurta u gustizzja — Kontrolli
fil-fruntieri, azil u immigrazzjoni — Regolament (UE) 2016/399 — Artikolu 32 — Introduzzjoni
mill-gdid, b’mod temporanju, minn Stat Membru tal-kontroll fuq il-fruntieri interni tieghu —
Artikolu 14 — Decizjoni ta’ rifjut ta’ dhul — Ekwiparazzjoni tal-fruntieri interni mal-fruntieri
esterni — Direttiva 2008/115/KE — Kamp ta’ applikazzjoni — Artikolu 2(2)(a)”

Fil-Kawza C-143/22,

li ghandha bhala suggett talba ghal decizjoni preliminari skont 1-Artikolu 267 TFUE, imressqa
mill-Conseil d’Etat (il-Kunsill tal-Istat, Franza), permezz ta’ dec¢izjoni tal-24 ta’ Frar 2022, li waslet
fil-Qorti tal-Gustizzja fl-1 ta’ Marzu 2022, fil-kawza

Association Avocats pour la défense des droits des étrangers (ADDE),

Association nationale d’assistance aux frontiéres pour les étrangers (ANAFE),

Association de recherche, de communication et d’action pour l’accés aux traitements
(ARCAT),

Comité inter-mouvements aupres des évacués (Cimade),

Fédération des associations de solidarité avec tou.te.s les immigré.e.s (FASTI),
Groupe d’information et de soutien des immigré.e.s (GISTI),

Ligue des droits de ’homme (LDH),

Le paria,

Syndicat des avocats de France (SAF),

SOS — Hépatites Fédération

'

Ministre de I'Intérieur,

* Lingwa tal-kawza: il-Franciz.

MT

fil-prezenza ta’:
Défenseur des droits,

IL-QORTI TAL-GUSTIZZJA (Ir-Raba’ Awla),

komposta minn C. Lycourgos (Relatur), President tal-Awla, L. S. Rossi, J.-C. Bonichot, S. Rodin u
O. Spineanu-Matei, Imhallfin,

Avukat Generali: A. Rantos,

Registratur: M. Krausenbock, amministratrici,

wara li rat il-procedura bil-miktub u wara s-seduta tad-19 ta’ Jannar 2023,
wara li kkunsidrat l-osservazzjonijiet ipprezentati:

— ghall-Association Avocats pour la défense des droits des étrangers (ADDE), 1-Association
nationale d’assistance aux frontiéres pour les étrangers (ANAFE), 1-Association de recherche,
de communication et d’action pour lacces aux traitements (ARCAT), il-Comité
inter-mouvements aupres des évacués (Cimade), il-Fédération des associations de solidarité
avec tou.te.s les immigré.e.s (FASTI), il-Groupe d'information et de soutien des immigré.e.s
(GISTI), il-Ligue des droits de 'homme (LDH), Le paria, is-Syndicat des avocats de Franza
(SAF) ul-SOS - Hépatites Fédération, minn P. Spinosi, avocat,

— ghad-Défenseur des droits (id-Difensur tad-Drittijiet), minn C. Hédon, Défenseure des droits,
M. Cauvin u A. Guitton, conseilléres, assistiti minn I. Zribi, avocate,

— ghall-Gvern Franc¢iz, minn A.-L. Desjonqueres u J. Illouz, bhala agenti,

— ghall-Gvern Pollakk, minn B. Majczyna, E. Borawska-Kedzierska u A. Siwek-Slusarek, bhala
agenti,

— ghall-Kummissjoni Ewropea, minn A. Azéma, A. Katsimerou, T. Lilamand u J. Tomkin, bhala
agenti,

wara li semghet il-konkluzjonijiet tal-Avukat Generali, ipprezentati fis-seduta tat-30 ta’
Marzu 2023,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 14 tar-Regolament
(UE) 2016/399 tal-Parlament Ewropew u tal-Kunsill tad-9 ta’ Marzu 2016 dwar Kodici tal-Unjoni
dwar ir-regoli li jirregolaw il-moviment ta’ persuni minn naha ghal ohra tal-fruntiera (il-Kodic¢i
tal-Fruntieri ta’ Schengen) (GU 2016, L 77, p. 1, iktar ’il quddiem il-“Kodic¢i tal-Fruntieri ta’
Schengen”), kif ukoll tad-Direttiva 2008/115/KE tal-Parlament Ewropew u tal-Kunsill tas-16 ta’
Di¢embru 2008 dwar standards u proc¢eduri komuni fl-Istati Membri ghar-ritorn ta’ ¢ittadini ta’
pajjizi terzi li jkunu qeghdin fil-pajjiz illegalment (GU 2008, L 348, p. 98).

Din it-talba tressqet fil-kuntest ta’ tilwima bejn 1-Association Avocats pour la défense des droits
des étrangers (ADDE), 1-Association nationale d’assistance aux frontieres pour les étrangers
(ANAFE), 1-Association de recherche, de communication et d’action pour 'acceés aux traitements
(ARCAT), il-Comité inter-mouvements aupres des évacués (Cimade), il-Fédération des
associations de solidarité avec tou.te.s les immigré.e.s (FASTI), il-Groupe d’information et de
soutien des immigré.e.s (GISTI), il-Ligue des droits de 'homme (LDH), Le paria, is-Syndicat des
avocats de Franza (SAF) u SOS - Hépatites Fédération, u 1-Ministre de I'Intérieur (Franza) dwar
il-legalita tal-ordonnance n° 2020-1733, du 16 décembre 2020, portant partie législative du code
de l'entrée et du séjour des étrangers et du droit d’asile (id-Digriet Nru 2020-1733 tas-16 ta’
Di¢cembru 2020 dwar il-Parti Legizlattiva tal-Kodic¢i dwar id-Dhul u r-Residenza ta’ Barranin u
d-Dritt ghall-Azil) (JORF tat-30 ta’ Dicembru 2020, test Nru 41).

I1-kuntest guridiku
Id-dritt tal-Unjoni

Il-Kodici tal-Fruntieri ta’ Schengen
Skont 1-Artikolu 2 tal-Kodici tal-Fruntieri ta’ Schengen:
“Ghall-finijiet ta’ dan ir-Regolament, japplikaw id-definizzjonijiet li gejjin:

1. “fruntieri interni’ tfisser:
(a) il-fruntieri tal-art komuni, inkluzi l-fruntieri tax-xmajjar u l-lagi, tal-Istati Membri;
(b) l-ajruporti tal-Istati Membri ghal titjiriet interni;
(c) il-portijiet tal-bahar, tax-xmajjar u tal-lagi tal-Istati Membri ghal kollegamenti regolari
interni bil-ferry;

2. ‘fruntieri esterni’ tfisser il-fruntieri tal-art tal-Istati Membri, inkluzi 1-fruntieri tax-xmajjar u
l-lagi, il-fruntieri marittimi u l-ajruporti, il-portijiet tax-xmajjar, tal-bahar u tal-lagi taghhom,
sakemm m’humiex fruntieri interni;

[...]”

It-Titolu II ta’ dan il-kodici, li jirrigwarda 1-“Fruntieri Esterni”, jinkludi fih I-Artikoli 5 sa 21 tieghu.
L-Artikolu 14 tal-imsemmi kodic¢i, intitolat “Cahda tad-dhul”, jipprevedi:

“l. Cittadin ta’ pajjiz terz li ma jissodisfax il-kondizzjonijiet ta’ dhul kollha stabbiliti
fl-Artikolu 6(1) u li mhux wiehed mill-kategoriji ta’ persuni msemmija fl-Artikolu 6(5) ghandu
jigi mcahhad milli jidhol fit-territorji tal-Istati Membri. Dan ghandu jkun minghajr pregudizzju
ghall-applikazzjoni ta’ dispozizzjonijiet spe¢jali dwar id-dritt tal-asil u Il-protezzjoni
internazzjonali jew il-hrug ta’ vizi ghal soggorn twil.

2. Id-dhul jista’ jigi michud biss b’de¢izjoni sostanzjata li taghti r-ragunijiet precizi ghac¢-cahda.

Id-decizjoni ghandha tittiehed minn awtorita li tinghata s-setgha mil-ligi nazzjonali. Hi ghandha
tidhol fis-sehh immedjatament.

Id-decizjoni sostanzjata li ssemmi r-ragunijiet precizi ghac-cahda tinghata permezz ta’ formola
standard, skont fl-Anness V, parti B, miktuba mill-awtorita li nghatat is-setgha mil-ligi nazzjonali
biex tichad id-dhul. Il-formola standard mimlija ghandha tinghata li¢-¢ittadin ta’ pajjiz terz
ikkoncernat, li ghandu jirrikonoxxi li jkun ircieva d-decizjoni li tichad id-dhul permezz ta’ dik
il-formola.

Id-data dwar cittadini ta’ pajjizi terzi li d-dhul taghhom ghal soggorn qasir ikun gie michud,
ghandha tigi rregistrata fl-EES fkonformita mal-Artikolu 6a(2) ta’ dan ir-Regolament u
1-Artikolu 18 tar-Regolament (UE) 2017/2226 [tal-Parlament Ewropew u tal-Kunsill tat-30 ta’
Novembru 2017 li jistabbilixxi Sistema ta’ Dhul/Hrug (EES) biex tigi rregistrata data dwar id-dhul
u l-hrug u data dwar i¢-¢ahda tad-dhul ta’ cittadini ta’ pajjizi terzi li jagsmu l-fruntieri esterni
tal-Istati Membri u li jiddetermina l-kondizzjonijiet ghall-access ghall-EES ghal ragunijiet ta’
infurzar tal-ligi, u li jemenda l-Konvenzjoni li timplimenta I-Ftehim ta’ Schengen u
r-Regolamenti (KE) Nru 767/2008 u (UE) Nru 1077/2011 (GU 2017, L 327, p. 20)].

3. Persuni li jkun m¢ahhda d-dhul ghandu jkollhom id-dritt ta’ appell. L-appelli ghandhom isiru
skont il-ligi nazzjonali. Indikazzjoni bil-miktub dwar il-punti ta’ kuntatt li jistghu jipprovdu
informazzjoni dwar rapprezentanti kompetenti biex jagixxu fisem ic-cittadin ta’ pajjiz terz skont
il-ligi nazzjonali ghandha wkoll tinghata lic-cittadin ta’ pajiz terz.

L-applikazzjoni ghal appell m’ghandiex ikollha l-effett li tissospendi d-dec¢izjoni li tichad id-dhul.

Minghajr pregudizzju ghal kwalunkwe kumpens moghti skont il-ligi nazzjonali, i¢c-cittadin ta’
pajjiz terz ikkoncernat ghandu, jekk l-appell jikkonkludi li d-dec¢izjoni biex jigi michud id-dhul
ma kellhiex bazi, ikun intitolat ghall-korrezzjoni tad-data mdahhla flI-EES jew tat-timbru
tad-dhul ikkancellat, jew it-tnejn, u l-korrezzjoni ta’ kwalunkwe kancellazzjoni jew addizzjoni li
tkun saret, mill-Istat Membru li jkun ¢ahad id-dhul.

4. Il-gwardji tal-fruntieri ghandhom jizguraw li ¢ittadin ta’ pajjiz terz li gie michud lilu d-dhul ma
jidholx fit-territorju tal-Istat Membru koncernat.

5. L-Istati Membri ghandhom jigbru statistika dwar in-numru ta’ persuni li jkun i¢¢ahdilhom
id-dhul, ir-ragunijiet ghac¢cahda, i¢-¢ittadinanza tal-persuni li jkun i¢¢ahdilhom id-dhul u t-tip ta’
fruntiera (art, ajru jew bahar) li fiha kien michud id-dhul u ghandhom jipprezentaw din
l-istatistika kull sena lill-Kummissjoni (Eurostat) skont ir-Regolament (KE) Nru 862/2007
[tal-Parlament Ewropew u tal-Kunsill tal-11 ta’ Lulju 2007 dwar l-istatistika Komunitarja dwar
il-migrazzjoni u l-protezzjoni internazzjonali u li jhassar ir-Regolament tal-Kunsill (KEE)
Nru 311/76 dwar il-gbir ta’ statistika dwar haddiema barranin (GU 2007, L 199, p- 23)].

6. Regoli dettaljati li jirregolaw id-dhul michud jinghataw fil-parti A tal-Anness V.”

It-Titolu III tal-Kodi¢i tal-Fruntieri ta’ Schengen, li jirrigwarda 1-“Fruntieri Interni”, jinkludi fih
1-Artikoli 22 sa 35 tieghu.

L-Artikolu 25 tal-imsemmi kodi¢i, intitolat “Qafas generali ghall-introduzzjoni mill-gdid
temporanja tal-kontrolli fuq il-fruntieri interni” jipprovdi, fil-paragrafu 1 tieghu:

“Fejn, fzona minghajr kontrolli fuq il-fruntieri interni jkun hemm theddida serja ghall-ordni pubbliku
jew ghas-sigurta interna fi Stat Membru, dak I-Istat Membru jista’ eccezzjonalment jerga’ jintroduci
l-kontrolli fuq il-fruntieri fil-partijiet kollha tal-fruntieri interni tieghu jew fpartijiet specifici
taghhom ghal perijodu limitat ta” mhux aktar minn 30 jum jew ghall-perijodu prevedibbli

tat-theddida serja jekk il-perijodu jagbez it-30 jum. L-iskop u t-tul ta’ zZmien tal-introduzzjoni
mill-gdid tal-kontrolli fuq il-fruntieri interni m’ghandux jagbez dak li hu strettament necessarju
b’risposta ghat-theddida serja.”

L-Artikolu 32 tal-istess kodici, intitolat “Dispozizzjonijiet li ghandhom japplikaw meta I-kontrolli
fuq il-fruntiera jigu introdotti mill-gdid fil-fruntieri interni”, jipprovdi:

“Fejn jergghu jigu introdotti kontrolli fuq il-fruntiera fil-fruntieri interni, id-dispozizzjonijiet rilevanti
fit-Titolu II ghandhom japplikaw mutatis mutandis.”

II-Parti A tal-Anness V tal-Kodici tal-Fruntieri ta’ Schengen tipprevedi:
“1. Meta jichad dhul, il-gwardja tal-fruntiera kompetenti ghandu:

(a) jimla I-formola standard ghal dhul michud, kif muri fil-Parti B. I¢-cittadin tal-pajjiz terz
ikkonc¢ernat ghandu jiffirma l-formola u ghandu jinghata kopja tal-formola ffirmata. Jekk
ic-cittadin tal-pajjiz terz jirrifjuta li jiffirma, il-gwardja tal-fruntiera ghandu jindika dan
ir-rifjut fil-formola taht it-tagsima ‘kummenti’;

(b) ghal cittadini ta’ pajjizi terzi li d-dhul ghal soggorn qasir gie michud, tigi rregistrata fl-EES
id-data dwar i¢-cahda tad-dhul fkonformita mal-Artikolu 6a(2) ta’ dan ir-Regolament u
1-Artikolu 18 tar-Regolament (UE) 2017/2226;

(c) il-vizi jigu annullati jew revokati, jekk ikun il-kaz, skont il-kondizzjonijiet stabbiliti
fl-Artikolu 34 tar-Regolament (KE) Nru 810/2009 [tal-Parlament Ewropew u tal-Kunsill
tat-13 ta’ Lulju 2009 li jistabbilixxi Kodi¢i Komunitarju dwar il-Vizi (Kodici dwar il-Vizi)
(GU 2009, L 243, p. 1)];

(d) ghal ¢ittadin ta’ pajjiz terz li r-rifjut tad-dhul tieghu m’ghandux ikun irregistrat fl-EES, ghandu
jitwahhal timbru tad-dhul fuq il-passaport, maqtugh b’salib b’linka sewda li ma tithassarx, u
biswitu fuq in-naha tal-lemin, ukoll b’linka li ma tithassarx, tinkiteb/jinkitbu l-ittra/ittri li
tikkorrispondi/jikkorrispondu ghar-raguni(jiet) ghar-rifjut ta’ dhul, li l-lista taghhom hija
moghtija fuq il-formola standard ghal dhul mic¢hud kif tidher fil-Parti B ta’ dan 1-Anness.
Barra minn hekk, ghal dawn il-kategoriji ta’ persuni, il-gwardja tal-fruntiera ghandha tnizzel
kull ¢ahda tad-dhul fregistru jew flista fejn tiddikjara l-identita u n-nazzjonalita tac-cittadin
ta’ pajjiz terz ikkoncernat, ir-referenzi tad-dokument li jawtorizza lic-¢ittadin ta’ pajjiz terz
biex jagsam il-fruntiera u r-raguni ghaliex incahad id-dhul, u d-data ta’ tali ¢ahda.

L-arrangamenti prattici ghall-ittimbrar jinstabu fl-Anness IV.

2. Jekk ¢ittadin ta’ pajjiz terz, imc¢ahhad milli jidhol, ikun twassal fil-fruntiera minn trasportatur,
l-awtorita lokalment responsabbli ghandha:

(a) tordna lit-trasportatur jinkariga ruhu mic-¢ittadin ta’ pajjiz terz u jittrasportah minghajr
dewmien lejn il-pajjiz terz minn fejn ikun ingieb, lejn il-pajjiz terz li jkun hareg id-dokument
li jawtorizzah jagsam il-fruntiera, jew lejn kwalunkwe pajjiz terz iehor fejn huwa ggarantit
il-permess tad-dhul, jew li jsib mezz ta’ tkomplija tat-trasportazzjoni skond l-Artikolu 26
tal-Konvenzjoni ta’ Schengen u d-Direttiva tal-Kunsill 2001/51/KE [tat-28 ta’ Gunju 2001 li
tissuplimenta d-disposizzjonijiet ta’ 1-Artikolu 26 tal-Konvenzjoni li timplimenta 1-Ftehim ta’
Schengen ta’ 1-14 ta’ Gunju 1985 (GU 2001, L 187, p. 45)];

(b) sakemm titkompla t-trasportazzjoni, tiehu mizuri xierqa, skont il-ligi nazzjonali u wara li tqis
ic-cirkostanzi lokali, biex ma thallix li jidhlu illegalment ic¢-c¢ittadini ta’ pajjiz terz imc¢ahhda
milli jidhlu.”

Skont I-Artikolu 44 ta’ dan il-kodici, intitolat “Thassir”:

“Ir-Regolament (KE) Nru 562/2006 [tal-Parlament Ewropew u tal-Kunsill tal-15 ta’ Marzu 2006 li
jistabbilixxi Kodi¢i Komunitarju dwar ir-regoli li jirregolaw il-moviment ta’ persuni minn naha ghal
ohra tal-fruntiera (Kodici tal-Fruntieri ta’ Schengen) (GU 2006, L 105, p. 1)] hu mhassar.

Referenzi ghar-Regolament imhassar ghandhom jinftiehmu bhala referenzi ghal dan ir-Regolament u
ghandhom jinqraw skont it-tabella ta’ korrelazzjoni fl-Anness X.”

Skont din it-tabella ta’ korrelazzjoni, 1-Artikolu 14 tal-Kodi¢i tal-Fruntieri ta’ Schengen
jikkorrispondi ghall-Artikolu 13 tar-Regolament Nru 562/2006.

Id-Direttiva 2008/115
L-Artikolu 2(1) u (2) tad-Direttiva 2008/115 jipprovdi:

“l. Din id-Direttiva tapplika ghal cittadini ta’ pajjizi terzi li jkunu qeghdin illegalment
fit-territorju ta’ Stat Membru.

2. L-Istati Membri jistghu jiddec¢iedu li ma japplikawx din id-Direttiva ghal cittadini ta’ pajjizi
terzi li:

(a) huma soggetti ghal cahda ta’ dhul, skond 1-Artikolu 13 tal-Kodic¢i tal-Fruntieri ta’ Schengen,
jew li jkunu arrestati jew intercettati mill-awtoritajiet kompetenti b’konnessjoni mal-qsim

irregolari bl-art, bil-bahar jew bl-ajru tal-fruntiera esterna ta’ Stat Membru u li ma jkunux
sussegwentement kisbu awtorizzazzjoni jew dritt biex joqoghdu f'dak 1-Istat Membru;

(b) huma soggetti ghal ritorn bhala sanzjoni tal-ligi kriminali jew bhala konsegwenza ta’ sanzjoni
tal-ligi kriminali, skond il-ligi nazzjonali jew li huma soggetti ghal proceduri ta’ estradizzjoni.”

Skont I-Artikolu 3 ta’ din id-direttiva:

“Ghall-finijiet ta’ din id-Decizjoni [direttiva] ghandhom japplikaw id-definizzjonijiet li gejjin:

[...]

(2) ‘soggorn illegali’ tfisser il-prezenza fit-territorju ta’ Stat Membru, ta’ ¢ittadin ta’ pajjiz terz li
ma jissodisfax, jew m’ghadux jissodisfa 1-kondizzjonijiet ta’ dhul kif stabbiliti fl-Artikolu 5
tal-Kodi¢i tal-Fruntieri ta’ Schengen jew kondizzjonijiet ohrajn ghal dhul, soggorn jew

residenza f'dak I-Istat Membru;

(3) ‘ritorn’ tfisser il-process tat-tluq lura ta’ cittadin ta’ pajjiz terz - kemm jekk b’konformita
volontarja ma’ obbligu ta’ ritorn kif ukoll jekk infurzat - ghal:

— il-pajjiz ta’ origini tieghu jew taghha, jew

— pajjiz ta’ transitu skond ftehim ta’ riammissjoni Komunitarja jew bilaterali jew
arrangamenti ohra, jew

— pajjiz terz iehor, li ghalih i¢-¢ittadin tal-pajjiz terz ikkoncernat volontarjament jiddeciedi li
jirritorna u li fih hu jew hi ser jigi accettat;

[...]”
L-Artikolu 4(4) tal-imsemmija direttiva jipprevedi:

“Fir-rigward ta’ ¢ittadini ta’ pajjizi terzi eskluzi mill-kamp ta’ applikazzjoni ta’ din id-Direttiva
skond I-Artikolu 2(2)(a) 1-Istati Membri ghandhom:

(a) jizguraw li t-trattament taghhom u l-livell ta’ protezzjoni ma jkunx inqas favorevoli minn dak
stabbilit fl-Artikolu 8(4) u (5) (limitazzjonijiet fuq l-uzu ta’ mizuri koerzivi), 1-Artikolu 9(2)(a)
(posponiment tat-tnehhija), 1-Artikolu 14(1)(b) u (d) (kura tas-sahha femergenza u b’kont
mehud tal-bZonnijiet ta’ persuni vulnerabbli) u l-Artikoli 16 u 17 (kondizzjonijiet
tad-detenzjoni) u

(b) jirrispettaw il-prin¢ipju ta’ non-refoulement.”

L-Artikolu 5 tad-Direttiva 2008/115 jipprovdi:

“Fl-implimentazzjoni ta’ din id-Direttiva, I-Istati Membri ghandhom jiehdu kont dovut ta”:

(a) l-ahjar interessi tat-tfal,

(b) il-hajja familjari,

(c) l-istat tas-sahha tac-cittadin ta’ pajjiz terz koncernat u

jirrispettaw il-princ¢ipju ta’ non-refoulement.”

L-Artikolu 6 ta’ din id-direttiva jipprovdi:

“l. L-Istati Membri ghandhom johorgu decizjoni ta’ ritorn ghal ¢ittadin ta’ pajjiz terz li qed
jissoggorna illegalment fit-territorju taghhom, bla hsara ghall-eccezzjonijiet imsemmijin
fil-paragrafi 2 sa 5.

2. Cittadini ta’ pajjizi terzi li qed jissoggornaw illegalment fit-territorju ta’ Stat Membru u
ghandhom permess ta’ residenza validu jew awtorizzazzjoni ohra li toffri dritt ta’ soggorn
mahruga minn Stat Membru iehor, ghandhom jintalbu jmorru fit-territorju ta’ dak l-Istat
Membru minnufih. Fil-kaz ta’ non-konformita mic-¢ittadin ta’ pajjiz terz koncernat ma’ din
il-htiega, jew fejn it-tluq immedjat tac¢-cittadin ta’ pajjiz terz ikun mehtieg ghal ragunijiet ta’
ordni pubbliku jew ta’ sigurta nazzjonali, ghandu japplika l-paragrafu 1.

3. L-Istati Membri jistghu jirrinunzjaw ghad-decizjoni ta’ ritorn ghal cittadin ta’ pajjiz terz li qed

joqghod illegalment fit-territorju taghhom jekk i¢-cittadin ta’ pajjiz terz koncernat jittiehed lura
minn Stat Membru iehor skond ftehim jew arrangamenti bilaterali ezistenti fid-data tad-dhul

fis-sehh ta’ din id-Direttiva. F'dan il-kaz l-Istat Membru li jkun ha lura ¢-cittadin ta’ pajjiz terz
koncernat ghandu japplika l-paragrafu 1.”

L-ewwel subparagrafu tal-Artikolu 7(1) tal-imsemmija direttiva jipprevedi:

“Id-de¢izjoni ta’ ritorn ghandha tipprevedi perijodu adegwat ghat-tluq volontarju ta’ bejn sebat ijiem u
tletin jum, minghajr pregudizzju ghall-e¢¢ezzjonijiet imsemmijin fil-paragrafi 2 u 4. L-Istati Membri
ghandhom jipprevedu fil-legislazzjoni nazzjonali li tali perijodu ghandu jinghata biss wara
applikazzjoni tac-¢ittadin ta’ pajjiz terz konc¢ernat. F'dan il-kaz, 1-Istati Membri ghandhom jinfurmaw
lic-¢ittadini ta’ pajjizi terzi konc¢ernati dwar il-possibbilta li jipprezentaw tali applikazzjoni.”

L-Artikolu 15(1) tal-istess direttiva jipprovdi:

“Dment li ma jistghux jigu applikati b’'mod effettiv mizuri ohrajn suffi¢jenti izda inqas koersivi
fil-kaz specifiku, 1-Istati Membri jistghu biss izommu f'detenzjoni ¢ittadin ta’ pajjiz terz, li hu
suggett ghal proceduri ta’ ritorn biex jithejja r-ritorn u/jew jitwettaq il-process ta’ tnehhija,
partikolarment meta:

(a) jkun hemm riskju ta’ harba, jew

(b) ic¢-cittadin ta’ pajjiz terz koncernat jevita jew ifixkel it-thejjija tar-ritorn jew il-process ta’
tnehhija.

Kwalunkwe detenzjoni ghandha tkun ghal perijodu kemm jista’ jkun qasir u ghandha tinzamm
biss sakemm l-arrangamenti ta’ tnehhija jkunu qed isiru u jitwettqu bid-diligenza dovuta.”

Id-dritt Franciz

L-Artikolu L. 213-3-1 tal-code de I'entrée et du séjour des étrangers et du droit d’asile (il-Kodici
dwar id-Dhul u r-Residenza ta’ Barranin u d-Dritt ghall-Azil), fil-verzjoni tieghu li tirrizulta
mil-loi n° 2018-778, du 10 septembre 2018, pour une immigration maitrisée, un droit d’asile
effectif et une intégration réussie (il-Ligi Nru 2018-778 tal-10 ta’ Settembru 2018 dwar
immigrazzjoni kkontrollata, dritt ghall-azil effettiv u integrazzjoni b’success) (JORF tal-11 ta’
Settembru 2018, test Nru 1) (iktar ’il quddiem i¢-“Ceseda precedenti”), kien jipprovdi:

“Fkaz ta’ introduzzjoni temporanja mill-gdid ta’ kontroll fuq il-fruntieri interni, prevista fil-Kapitolu II
tat-Titolu III [tal-Kodici tal-Fruntieri ta’ Schengen], id-dec¢izjonijiet imsemmija fl-Artikolu L. 213-2
jistghu jittiehdu fil-konfront ta’ persuna barranija li tkun gejja direttament mit-territorju ta’ Stat li
huwa parti ghall-Konvenzjoni ffirmata fSchengen fid-19 ta’ Gunju 1990 u li tkun dahlet fit-territorju
metropolitan billi qgasmet fruntiera interna fuq l-art minghajr ma kienet awtorizzata taghmel dan u
tkun giet suggetta ghal kontroll fzona bejn din il-fruntiera u linja ghaxar kilometri 'l gewwa minnha.
Il-proc¢eduri ta’ dawn il-kontrolli huma ddefiniti permezz ta’ digriet tal-Conseil d’Etat (il-Kunsill
tal-Istat).”

Id-Digriet Nru 2020-1733 ifformula mill-gdid il-parti legizlattiva tal-Kodic¢i dwar id-dhul u
r-residenza tal-barranin u d-dritt ghall-azil. L-Artikolu L. 332-2 ta’ dan il-kodi¢i kif emendat

(iktar ’il quddiem i¢-“Ceseda emendat”) jipprovdi:

“Id-de¢izjoni ta’ rijfut ta’ dhul, li ghandha tkun bil-miktub u motivata, ghandha tittiehed minn
uffi¢jali ta’ kategorija stabbilita mir-regolamenti.

In-notifika tad-decizjoni ta’ rifjut ta’ dhul ghandha ssemmi d-dritt tal-persuna barranija li tavza
jew li tara li tigi avzata l-persuna li hija kienet indikat li kienet ser tmur ghandha, il-konsulat
taghha jew l-avukat tal-ghazla taghha. Hija ghandha ssemmi d-dritt tal-persuna barranija li
tirrifjuta li tintbaghat lura pajjizha qabel ikun ghadda jum shih taht il-kundizzjonijiet previsti
fl-Artikolu L. 333-2.

Id-decizjoni u n-notifika tad-drittijiet li takkumpanjaha ghandhom jigu kkomunikati lilha flingwa
li hija tithem.

Ghandha tinghata attenzjoni partikolari ghall-persuni vulnerabbli, b’mod partikolari ghat-tfal
akkumpanjati jew mhux akkumpanjati minn adult.”

L-Artikolu L. 332-3 tac-Ceseda emendat jipprevedi:

“Il-procedura prevista fl-Artikolu L. 332-2 tapplika ghad-dec¢izjoni ta’ rifjut ta’ dhul li tittiehed
fil-konfront ta’ persuna barranija skont l-Artikolu 6 tal-[Kodi¢i tal-Fruntieri ta’ Schengen]. Hija
ghandha tapplika wkoll meta jsiru kontrolli fuq il-fruntiera interna fil-kaz li jigu introdotti mill-gdid
b’mod temporanju l-kontrolli fuq il-fruntieri interni taht il-kundizzjonijiet previsti fil-Kapitolu II
tat-Titolu III tal-[Kodic¢i tal-Fruntieri ta’ Schengen].”

Il-kawza principali u d-domanda preliminari

L-asso¢jazzjonijiet imsemmija fil-punt 2 ta’ din is-sentenza jikkontestaw quddiem il-Conseil d’Etat
(il-Kunsill tal-Istat, Franza), fil-kuntest ta’ rikors ghal annulament kontra d-Digriet
Nru 2020-1733, il-validita ta’ dan tal-ahhar minhabba li, b’'mod partikolari, 1-Artikolu L. 332-3
tac-Ceseda emendat, li rrizulta proprju minn dan id-digriet, imur kontra d-Direttiva 2008/115
billi jippermetti li jittiehdu decizjonijiet ta’ rifjut ta’ dhul fil-fruntieri interni fejn jkunu gew
introdotti mill-gdid kontrolli.

Din il-qorti tispjega, fil-fatt, li fis-sentenza taghha tad-19 ta’ Marzu 2019, Arib et (C-444/17,
EU:C:2019:220), il-Qorti tal-Gustizzja ddecidiet li 1-Artikolu 2(2)(a) tad-Direttiva 2008/115,
mogqri flimkien mal-Artikolu 32 tal-Kodici tal-Fruntieri ta’ Schengen, ma japplikax
ghas-sitwazzjoni ta’ ¢ittadin ta’ pajjiz terz, arrestat fil-vicinanzi immedjati ta’ fruntiera interna u li
jkun qieghed jirrisjedi b'mod irregolari fit-territorju ta’ Stat Membru, anki fejn dan l-Istat Membru
jkun introduca mill-gdid, bis-sahha tal-Artikolu 25 ta’ dan il-kodici, il-kontroll fuq dik il-fruntiera,
minhabba theddida serja ghall-ordni pubbliku jew ghas-sigurta interna tal-imsemmi Stat
Membru.

II-Conseil d’Etat (il-Kunsill tal-Istat) jenfasizza li, fid-Decizjoni tieghu Nru 428175 tas-27 ta’
Novembru 2020, huwa ddecieda li d-dispozizzjonijiet tal-Artikolu L. 213-3-1 ta¢-Ceseda
precedenti, li kienu jipprevedu li, fil-kaz ta’ introduzzjoni mill-gdid temporanja tal-kontrolli fuq
il-fruntieri interni, il-persuna barranija li tkun gejja direttament mit-territorju ta’ Stat li huwa parti
ghall-Konvenzjoni li timplimenta I-Ftehim ta’ Schengen tal-14 ta’ Gunju 1985 bejn il-Gvernijiet ta’
l-Istati tal-Unjoni Ekonomika tal-Benelux, ir-Repubblika Federali tal-Germanja u r-Repubblika
Franc¢iza dwar it-tnehhija bil-mod ta’ kontrolli fil-fruntieri komuni taghhom, li gie ffirmat
f'Schengen fid-19 ta’ Gunju 1990 u li dahal fis-sehh fis-26 ta’ Marzu 1995 (GU Edizzjoni Specjali
bil-Malti, Kapitolu 19, V. 2, p, 9, iktar ’il quddiem il-“Konvenzjoni ta’ Schengen”), setghet tkun
is-suggett ta’ decizjoni ta’ rifjut ta’ dhul taht il-kundizzjonijiet tal-Artikolu L. 213-2 ta¢-Ceseda

ECLI:EU:C:2023:689 9



25

26

27

28

29

30

SENTENZA TAL-21.9.2023 — Kawza C-143/22
ADDE Er

precedenti fejn din tkun dahlet fit-territorju metropolitan billi qasmet fruntiera interna fuq l-art
minghajr ma kienet awtorizzata taghmel dan u tkun giet suggetta ghal kontroll fZona bejn din
il-fruntiera u linja ghaxar kilometri 'l gewwa minnha, imorru kontra d-Direttiva 2008/115.

Fil-fehma tal-Conseil d’Etat (il-Kunsill tal-Istat), huwa minnu li I-Artikolu L. 332-3 ta¢-Ceseda
emendat ma jirriproducix id-dispozizzjonijiet tal-Artikolu L. 213-3-1 ta¢-Ceseda precedenti.
Madankollu, 1-Artikolu L. 332-3 ta¢-Ceseda emendat jipprevedi wkoll li de¢izjoni ta’ rifjut ta’
dhul tista’ tittiehed waqt li jsiru l-kontrolli fuq il-fruntieri interni fil-kaz ta’ introduzzjoni
mill-gdid temporanja tal-kontrolli fuq dawn il-fruntieri taht il-kundizzjonijiet previsti
fil-Kapitolu II tat-Titolu III tal-Kodici tal-Fruntieri ta’ Schengen.

Din il-qorti tqis, ghalhekk, li ghandu jigi ddeterminat jekk, f'tali kaz, i¢-¢ittadin ta’ pajjiz terz, li
jkun gej direttament mit-territorju ta’ Stat parti ghall-Konvenzjoni ta’ Schengen u li jipprezenta
ruhu fpunt ta’ gqsim awtorizzat tal-fruntiera, minghajr ma jkollu fil-pussess tieghu dokumenti li
jiggustifikaw awtorizzazzjoni ta’ dhul jew dritt ta’ residenza fi Franza, jistax jigi rrifjutat dhul,
abbazi tal-Artikolu 14 ta’ dan ir-regolament, minghajr ma d-Direttiva 2008/115 tkun applikabbli.

F'dawn ic¢-cirkustanzi, il-Conseil d’Etat (il-Kunsill tal-Istat) iddecieda li jissospendi I-pro¢eduri u
jaghmel lill-Qorti tal-Gustizzja d-domanda preliminari li gejja:

“Fil-kaz ta’ introduzzjoni mill-gdid temporanja tal-kontrolli fuq il-fruntieri interni, taht
il-kundizzjonijiet previsti fil-Kapitolu II tat-Titolu III [tal-Kodi¢i tal-Fruntieri ta’ Schengen),
barrani li jkun gej direttament mit-territorju ta’ Stat li huwa parti ghall-[Konvenzjoni ta’
Schengen] jista’ jigi suggett ghal decizjoni ta’ rifjut ta’ dhul, fil-mument tal-verifiki mwettqa f'din
il-fruntiera, fuq il-bazi tal-Artikolu 14 ta’ dan [il-kodici] minghajr ma d-Direttiva [2008/115] tkun
applikabbli?”

Fuq id-domanda preliminari

Permezz tad-domanda preliminari taghha, il-qorti tar-rinviju titlob, essenzjalment, jekk il-Kodici
tal-Fruntieri ta’ Schengen u d-Direttiva 2008/115 ghandhomx jigu interpretati fis-sens li, fejn Stat
Membru jkun introduc¢a mill-gdid kontrolli fuq il-fruntieri interni tieghu, dan jista’ jiehu de¢izjoni
ta’ rifjut ta’ dhul, fis-sens tal-Artikolu 14 ta’ dan il-kodi¢i, fil-konfront ta’ ¢ittadin ta’ pajjiz terz li
jipprezenta ruhu fpunt ta’ gsim awtorizzat tal-fruntiera fejn isiru tali kontrolli, minghajr ma jkun
suggett ghall-osservanza ta’ din id-direttiva.

L-Artikolu 25 tal-Kodici tal-Fruntieri ta’ Schengen jawtorizza, b’'mod ecc¢ezzjonali u taht certi
kundizzjonijiet, lil Stat Membru jintroduci mill-gdid b’mod temporanju kontrolli fuq il-fruntieri
fil-partijiet kollha jew f’partijiet specifici tal-fruntieri interni tieghu fil-kaz ta’ theddida serja
ghall-ordni pubbliku jew ghas-sigurta interna ta’ dan l-Istat Membru. Skont I-Artikolu 32 ta’ dan
il-kodi¢i, fejn jigu introdotti mill-gdid kontrolli fuq il-fruntieri interni, id-dispozizzjonijiet
rilevanti tat-Titolu II tal-imsemmi kodici, li jirrigwarda 1-fruntieri esterni, ghandhom japplikaw
mutatis mutandis.

Dan huwa l-kaz tal-Artikolu 14 tal-Kodi¢i tal-Fruntieri ta’ Schengen, li jipprevedi li ¢ittadin ta’
pajjiz terz li ma jissodisfax il-kundizzjonijiet ta’ dhul kollha stabbiliti fl-Artikolu 6(1) ta’ dan
il-kodi¢i u li ma jaqax taht wiehed mill-kategoriji ta’ persuni msemmija fl-Artikolu 6(5) ghandu
jigi mcahhad milli jidhol fit-territorju tal-Istati Membri.

Madankollu, ghandu jitfakkar li cittadin ta’ pajjiz terz li, wara li jidhol b’'mod irregolari
fit-territorju ta’ Stat Membru, ikun prezenti fdan it-territorju minghajr ma jissodisfa
l-kundizzjonijiet ta’ dhul, ta’ soggorn jew ta’ residenza, ikun, fid-dawl ta’ dan, gieghed jirrisjedi
hemmhekk b'mod irregolari, fis-sens tad-Direttiva 2008/115. Dan i¢-c¢ittadin jaqa’, ghalhekk,
skont 1-Artikolu 2(1) ta’ din id-direttiva u bla hsara ghall-Artikolu 2(2) taghha, taht il-kamp ta’
applikazzjoni tal-imsemmija direttiva, minghajr ma din il-prezenza fit-territorju tal-Istat
Membru kkoncernat tkun suggetta ghal kundizzjoni ta’ tul ta’ Zzmien minimu jew ta’ intenzjoni li
wiehed jibqa’ fdak it-territorju. Ghalhekk, huwa ghandu, bhala principju, jigi suggett
ghall-istandards u ghall-pro¢eduri komuni previsti minn din l-istess direttiva ghat-tnehhija
tieghu, u dan kemm-il darba r-residenza tieghu ma tkunx, skont il-kaz, giet regolarizzata (ara,
f'dan is-sens, is-sentenza tad-19 ta’ Marzu 2019, Arib et, C-444/17, EU:C:2019:220, punti 37 u 39,
kif ukoll il-gurisprudenza c¢c¢itata).

Dan jghodd ukoll fejn dan i¢-¢ittadin ta’ pajjiz terz ikun inqabad fpunt ta’ gsim tal-fruntiera,
kemm-il darba dan il-punt ta’ gsim tal-fruntiera jkun jinsab fit-territorju tal-imsemmi Stat
Membru. F'dan ir-rigward, ghandu jigi rrilevat, tabilhaqq, li persuna tista’ tidhol fit-territorju ta’
Stat Membru qabel ma sahansitra tagsam punt ta’ gsim tal-fruntiera (ara, b’analogija, is-sentenza
tal-5 ta’ Frar 2020, Staatssecretaris van Justitie en Veiligheid (Registrazzjoni tal-bahhara fil-port ta’
Rotterdam), C-341/18, EU:C:2020:76, punt 45).

Ghandu wkoll jigi pprecizat, perezempiju, li, fejn isiru kontrolli abbord ferrovija bejn il-mument
x'hin dik il-ferrovija titlaq mill-ahhar stazzjon, li jinsab fit-territorju ta’ Stat Membru li jagsam
fruntiera interna ma’ Stat Membru li jkun introduca mill-gdid kontrolli fuq il-fruntieri interni
tieghu, u I-mument x’hin l-imsemmija ferrovija tasal fl-ewwel stazzjon li jinsab fit-territorju ta’
dan l-Istat Membru tal-ahhar, il-kontroll abbord dik l-istess ferrovija ghandu, kemm-il darba
dawn iz-zewg Stati Membri ma jkunux ftiechmu xort’ohra, jitqgies bhala kontroll li jkun sar fpunt
ta’ gqsim tal-fruntiera li jinsab fit-territorju tal-Istat Membru li jkun introduc¢a mill-gdid tali
kontrolli. Fil-fatt, i¢-cittadin ta’ pajjiz terz li jkun gie suggett ghal kontrolli abbord ta’ din
il-ferrovija necessarjament jirrisjedi, wara li jkunu saru dawn il-kontrolli, fit-territorju ta’ dan
l-Istat Membru tal-ahhar, fis-sens tal-Artikolu 2(1) tad-Direttiva 2008/115.

Fid-dawl ta’ dan, ghandu jigi rrilevat ukoll li 1-Artikolu 2(2) tad-Direttiva 2008/115 jippermetti
lill-Istati Membri jeskludu, b’'mod eccezzjonali u taht certi kundizzjonijiet, ic-cittadini ta’ pajjiz
terz li jirrisjedu b’'mod irregolari fit-territorju taghhom mill-kamp ta’ applikazzjoni ta’ din
id-direttiva.

B’hekk, minn naha, dan I-Artikolu 2(2) tad-Direttiva 2008/115 jippermetti, fil-punt (a) tieghu,
lill-Istati Membri ma japplikawx din tal-ahhar, bla hsara ghar-rekwiziti previsti fl-Artikolu 4(4)
taghha, f'zewg sitwazzjonijiet specifici, jigifieri dik ta’ ¢ittadini ta’ pajjiz terz li huma s-suggett ta’
decizjoni ta’ rifjut ta’ dhul fi fruntiera esterna ta’ Stat Membru, skont 1-Artikolu 14 tal-Kodi¢i
tal-Fruntieri ta’ Schengen, jew dik ta’ ¢ittadini ta’ pajjizi terzi li jigu arrestati jew intercettati meta
jagsmu tali fruntiera esterna b’'mod irregolari u li ma jkunux sussegwentement kisbu
l-awtorizzazzjoni jew id-dritt li jirrisjedu fl-imsemmi Stat Membru.

Fid-dawl ta’ dan, mill-gurisprudenza tal-Qorti tal-Gustizzja jirrizulta li dawn iz-zewg
sitwazzjonijiet jirrigwardaw eskluzivament il-qsim ta’ fruntiera esterna ta’ Stat Membru, kif
iddefinita fl-Artikolu 2 tal-Kodici tal-Fruntieri ta’ Schengen, u ghalhekk ma jikkoncernawx
il-qsim ta’ fruntiera komuni ta’ Stati Membri li jaghmlu parti miz-zZona Schengen, anki fejn ikunu
gew introdotti mill-gdid kontrolli fuq din il-fruntiera, bis-sahha tal-Artikolu 25 ta’ dan il-kodi¢i,

minhabba theddida serja ghall-ordni pubbliku jew ghas-sigurta interna ta’ dan 1-Istat Membru
(ara, fdan is-sens, is-sentenza tad-19 ta’ Marzu 2019, Arib et, C-444/17, EU:C:2019:220, punti 45
u67).

Minn dan isegwi, kif irrileva l-Avukat General fil-punt 35 tal-konkluzjonijiet tieghu, li
I-Artikolu 2(2)(a) tad-Direttiva 2008/115 ma jawtorizzax Stat Membru, li jkun introduca
mill-gdid kontrolli fuq il-fruntieri tieghu, jidderoga mill-istandards u mill-pro¢eduri komuni
previsti minn din id-direttiva sabiex inehhi ¢-¢ittadin ta’ pajjiz terz li jkun gie intercettat,
minghajr permess ta’ residenza validu, f'punt ta’ qsim tal-fruntiera li jinsab fit-territorju ta’ dan
l-Istat Membru u fejn isiru tali kontrolli.

Min-naha l-ohra, ghalkemm 1-Artikolu 2(2) tad-Direttiva 2008/115 jawtorizza, fil-punt (b) tieghu,
l-Istati Membri ma japplikawx din id-direttiva ghac-cittadini ta’ pajjiz terz li jkunu suggetti ghal
sanzjoni kriminali 1i tipprevedi jew li ghandha bhala konsegwenza r-ritorn taghhom, skont
id-dritt nazzjonali, jew li jkunu suggetti ghal proceduri ta’ estradizzjoni, ghandu jigi kkonstatat li
kaz bhal dan ma huwiex dak previst mid-dispozizzjoni inkwistjoni fil-kawza prin¢ipali.

Minn dak kollu premess jirrizulta, minn naha, li Stat Membru li jkun introduca mill-gdid kontrolli
fuq il-fruntieri interni tieghu jista’ japplika, mutatis mutandis, 1-Artikolu 14 tal-Kodici
tal-Fruntieri ta’ Schengen, kif ukoll il-punt 1 tal-Parti A tal-Anness V ta’ dan il-kodici,
fil-konfront ta’ ¢ittadin ta’ pajjiz terz li jigi intercettat, minghajr permess ta’ residenza regolari,
fpunt ta’ qsim awtorizzat tal-fruntiera jew fejn isiru tali kontrolli.

Min-naha l-ohra, fejn dan il-punt ta’ gsim tal-fruntiera jkun jinsab fit-territorju tal-Istat Membru
kkon¢ernat, dan tal-ahhar ghandu, madankollu, jizgura li 1-konsegwenzi ta’ tali applikazzjoni,
mutatis mutandis, tad-dispozizzjonijiet iccitati fil-punt ta’ qabel ma jwasslux sabiex jigu injorati
l-istandards u l-pro¢eduri komuni previsti mid-Direttiva 2008/115. Il-fatt li dan 1-obbligu tal-Istat
Membru kkoncernat jista” jnehhi parti kbira mill-effikacja ta’ decizjoni ta’ rifjut ta’ dhul li tista’
tittiehed fil-konfront ta’ ¢ittadin ta’ pajjiz terz li jipprezenta ruhu fwahda mill-fruntieri interni
ma huwiex ta’ natura li jbiddel konstatazzjoni bhal din.

Fir-rigward tad-dispozizzjonijiet rilevanti ta’ din id-direttiva, ghandu jitfakkar, b’'mod partikolari,
li mill-Artikolu 6(1) tad-Direttiva 2008/115 jirrizulta li kull ¢ittadin ta’ pajjiz terz li jkun gieghed
jirrisjedi b’'mod irregolari fit-territorju ta’ Stat Membru ghandu, bla hsara ghall-e¢cezzjonijiet
previsti fil-paragrafi 2 sa 5 ta’ dan l-artikolu u b’osservanza stretta tar-rekwiziti stabbiliti
fl-Artikolu 5 ta’ din id-direttiva, ikun is-suggett ta’ decizjoni ta’ ritorn, li ghandha tidentifika, fost
il-pajjizi terzi msemmija fil-punt 3 tal-Artikolu 3 tal-imsemmija direttiva, dak li lejh dan ghandu
jitnehha (sentenza tat-22 ta’ Novembru 2022, Staatssecretaris van Justitie en Veiligheid (Tnehhija
— Kannabis terapewtika), C-69/21, EU:C:2022:913, punt 53).

Barra minn hekk, i¢-cittadin ta’ pajjiz terz li jkun is-suggett ta’ tali decizjoni ta’ ritorn ghandu
wkoll, bhala princ¢ipju, igawdi, bis-sahha tal-Artikolu 7 tad-Direttiva 2008/115, minn certu
terminu sabiex jitlag minn jeddu mit-territorju tal-Istat Membru kkonc¢ernat. It-tnehhija furzata
ssehh biss meta ma jkunx hemm ghazla ohra, skont I-Artikolu 8 ta’ din id-direttiva, u bla hsara
ghall-Artikolu 9 taghha, li jobbliga lill-Istati Membri jipposponu t-tnehhija fil-kazijiet hemmhekk
stabbiliti (sentenza tas-17 ta’ Dicembru 2020, [I-Kummissjoni vs L-Ungerija (Akkoljenza ta’
applikanti ghal protezzjoni internazzjonali), C-808/18, EU:C:2020:1029, punt 252).

Barra minn hekk, mill-Artikolu 15 tad-Direttiva 2008/115 jirrizulta li d-detenzjoni ta’ ¢ittadin ta’
pajjiz terz li jkun qieghed jirrisjedi b’'mod irregolari tista’ tigi imposta biss f'certi kazijiet specifici.
Fid-dawl ta’ dan, kif irrileva, essenzjalment, 1-Avukat Generali fil-punt 46 tal-konkluzjonijiet
tieghu, dan l-artikolu ma jipprekludix li, fejn ikun ta’ theddida reali, attwali u suffi¢jentement serja
ghall-ordni pubbliku u ghas-sigurta interna, dan i¢-¢ittadin ikun is-suggett ta’ mizura ta’
detenzjoni pendenti t-tnehhija tieghu, kemm-il darba din id-detenzjoni tosserva l-kundizzjonijiet
stabbiliti fl-Artikoli 15 sa 18 ta’ din id-direttiva (ara, f'dan is-sens, is-sentenza tat-2 ta’ Lulju 2020,
Stadt Frankfurt am Main, C-18/19, EU:C:2020:511, punti 41 sa 48).

Barra minn hekk, id-Direttiva 2008/115 ma teskludix il-possibbilta li 1-Istati Membri jissanzjonaw
b’piena ta’ prigunerija t-twettiq ta’ delitti apparti dawk marbuta mal-fatt biss ta’ dhul irregolari,
inkluz f’sitwazzjonijiet fejn il-procedura ta’ ritorn stabbilita minn din id-direttiva tkun ghadha ma
gietx fi tmiemha. Ghalhekk, l-imsemmija direttiva lanqas ma tipprekludi l-arrest jew id-detenzjoni
ta’ cittadin ta’ pajjiz terz li jkun qieghed jirrisjedi b’'mod irregolari fejn tali mizuri jittiehdu
minhabba li jkun hemm suspett li l-imsemmi ¢ittadin ikun wettaq delitt iehor apparti s-semplici
dhul irregolari tieghu fit-territorju nazzjonali, u b’'mod partikolari delitt li jista’ jhedded 1-ordni
pubbliku jew is-sigurta interna tal-Istat Membru kkoncernat (sentenza tad-19 ta’ Marzu 2019,
Arib et, C-444/17, EU:C:2019:220, punt 66).

Minn dan isegwi li, ghall-kuntrarju ta’ dak li jsostni I-Gvern Fran¢iz, l-applikazzjoni, fkaz bhal dak
imsemmi fit-talba ghal decizjoni preliminari, tal-istandards u tal-pro¢eduri komuni previsti
mid-Direttiva 2008/115 ma hijiex ta’ natura li taghmel impossibbli z-zamma tal-ordni pubbliku u
s-salvagwardja tas-sigurta interna, fis-sens tal-Artikolu 72 TFUE.

Fid-dawl tal-kunsiderazzjonijiet kollha premessi, ir-risposta ghad-domanda preliminari ghandha
tkun li 1-Kodici tal-Fruntieri ta’ Schengen u d-Direttiva 2008/115 ghandhom jigu interpretati
fis-sens li, fejn Stat Membru jkun introdu¢a mill-gdid kontrolli fuq il-fruntieri interni tieghu,
huwa jista’ jiehu decizjoni ta’ rifjut ta’ dhul fil-konfront ta’ ¢ittadin ta’ pajjiz terz li jipprezenta
ruhu fpunt ta’ qsim awtorizzat tal-fruntiera li jinsab fit-territorju tieghu u fejn isiru tali kontrolli,
bis-sahha ta’ applikazzjoni mutatis mutandis tal-Artikolu 14 ta’ dan il-kodici, kemm-il darba
l-istandards u l-pro¢eduri komuni previsti minn din id-direttiva jigu applikati ghal dan i¢-¢ittadin
ghall-finijiet tat-tnehhija tieghu.

Fuq l-ispejjez

Peress li I-procedura ghandha, fir-rigward tal-partijiet fil-kawza principali, in-natura ta’ kwistjoni
mgqajma quddiem il-qorti tar-rinviju, hija dik il-qorti li ghandha tiddeciedi fuq l-ispejjez. L-ispejjez
sostnuti  ghas-sottomissjoni  tal-osservazzjonijiet lill-Qorti tal-Gustizzja, barra dawk
tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (Ir-Raba’ Awla) taqta’ u tiddeciedi:

Ir-Regolament (UE) 2016/399 tal-Parlament Ewropew u tal-Kunsill tad-9 ta’ Marzu 2016
dwar Kodici tal-Unjoni dwar ir-regoli li jirregolaw il-moviment ta’ persuni min-naha
ghall-ohra tal-fruntiera (Kodic¢i tal-Fruntieri ta’ Schengen) u d-Direttiva 2008/115/KE
tal-Parlament Ewropew u tal-Kunsill tas-16 ta’ Dicembru 2008 dwar standards u proceduri
komuni fl-Istati Membri ghar-ritorn ta’ ¢ittadini ta’ pajjizi terzi li jkunu qeghdin fil-pajjiz
illegalment

ghandhom jigu interpretati fis-sens li:

fejn Stat Membru jkun introduca mill-gdid kontrolli fuq il-fruntieri interni tieghu, huwa
jista’ jiehu decizjoni ta’ rifjut ta’ dhul fil-konfront ta’ ¢ittadin ta’ pajjiz terz li jipprezenta
ruhu fpunt ta’ qsim awtorizzat tal-fruntiera li jinsab fit-territorju tieghu u fejn isiru tali
kontrolli, bis-sahha ta’ applikazzjoni mutatis mutandis tal-Artikolu 14 ta’ dan
ir-regolament, kemm-il darba l-istandards u l-pro¢eduri komuni previsti mid-Direttiva jigu
applikati ghal dan i¢-¢ittadin ghall-finijiet tat-tnehhija tieghu.

Firem

